
Til að rifja upp hvað er mentor, vísa ég í grein sem var rituð í Fregnir um verkefnið í mars 2021. 

Hvað er Mentor? Það er ekkert nýtt í sjálfu sér, við þekkjum það einnig sem leiðsögn eða liðveislu. Við 
kjósum að kalla það mentor í samræmi við verkefnið í Evrópu. 
„Mentorship“ eru tengsl milli reyndari eða fróðari manneskju sem aðstoðar reynsluminni einstakling 
eða einstakling með minni þekkingu. Mentorinn eða leiðbeinandinn, getur verið eldri eða yngri en sá 
sem fær aðstoðina, en verður að hafa ákveðna þekkingu og reynslu. Hann þarf ekki að vera í sömu 
starfsgrein.  
Milli „mentors“ og „mentee“, eða þess sem þiggur leiðsögnina, skapast ákveðin náms- og 
þróunarsamvinna, það er milli einstaklings með mikla reynslu og einhvers sem vill læra.  
Mentor þarf ekki að vera sérfræðingur í þessum samskiptum, en oft geta samskipti við sérfræðinga 
verið nauðsynleg til að öðlast færni og leiðbeinir mentorinn viðkomandi þá þar um. 
Okkur ber að nýta það að við erum starfsgreinasamtök og höfum tengls um allt samfélagið. Einnig 
erum við með þessu verkefni að efla bæði ungar konur og erlendar til að fóta sig í samfélaginu, 
þroskast og verða betri samfélagsþegnar. 

 

Mentorverkefnið kemur frá SIE og nálgast löndin það afar misjafnlega. Við ákváðum að fá tengiliði frá 
klúbbunum og nálgast verkefnið frá þeirra sjónarhóli og tengjast verkefnum þeirra ef það hentaði. En 
þeim var í sjálfsvald sett hvort þær væru með. 

Tengiliðir hittust nokkrum sinnum á veffundum á starfsárinu og var einnig virkjuð síða á Facebook 
fyrir þennan hóp. Farið var yfir hvað mentoring felur í sér og veltum við því fyrir okkur hvernig 
innleiða megi slíkt verkefni hér á landi, annað hvort á vegum landssambandsins eða einstakra klúbba.  
Saija Kuusisto-Lancaster frá Finnlandi, formaður verkefnahóps Mentoring SIE mætti á einn fundinn. 

Farið var meðal annars yfir þau gögn sem liggja á vefnum okkar og það sem er á Evrópuvefnum, en 
þar eru heilmiklar upplýsingar, handbók og mörg kennslumyndbönd. 

Það kom í ljós að markmið okkar voru ekki alveg samhljóma og var því ekki grundvöllur að setja af 
stað mikla áæltun um framhald. Það eru mentorverkefni um allt í þjóðfélaginu og við þurfum að vita 
hvert við viljum stefna.  

Nokkrar úr hópnum sem voru tilbúnar að fara af stað héldu áfram að hittast og móta verkefnið 
frekar. Covid hefur að sjálfsögðu verið hamlandi þáttur. Við hittumst síðan á haustfundi og áttum 
mjög gott samtal og hugsuðum til framtíðar.  

Markmið okkar og væntingar         
Verkefnið í sjálfu sér tengist markmiðum Soroptimista. Okkar sýn er að hver klúbbur tengi verkefnið 
öðrum verkefnum eða búi til verkefni sem hentar á hverjum stað. Við getum svo í framtíðinni verið 
með safn mentora sem geta boðið fram aðstoð sína og aðstoðað aðra klúbba eða verkefni sem væri á 
landsvísu. T.d. er hægt að bjóða fram mentora fyrir sérhópa, t.d. erlendar stúlkur/konur. Við höldum 
áfram að fá mentora fyrir verkefni SNLA. 

https://www.facebook.com/groups/472572983370646

